
Prakata

Syukur Alhamdulillah dengan limpah kurnia dan keizinan-Nya, kami
diberi kesempatan untuk menyiapkan buku bertajuk "Inklusiviti, Daya
Tahan Kesejahteraan Isi Rumah B40: Analisis Impak Program Bantuan
Kerajaan". Buku ini memaparkan hasil kajian bertemakan inklusiviti, daya
tahan dan kesejahteraan isi rumah B40 di Malaysia. Tema ini telah dipilih
bersesuaian dengan agenda dasar ekonomi negara dalam memastikan
kesejahteraan dan kemakmuran negara dirasai oleh setiap lapisan
masyarakat. Namun dalam dunia kini yang penuh dengan cabaran dalaman
dan luaran, masyarakat dan juga negara tidak dapat tidak perlu mempunyai
daya tahan dalam mengharungi segala rintangan yang mendatang. Ujian
getir yang telah dilalui harus dijadikan sebagai panduan dan pedoman
untuk mencapai kesejahteraan yang lestari.

Secara keseluruhan, buku ini mempunyai 10 bab yang merangkumi
tiga topik utama iaitu pembangunan inklusif, daya tahan dan kesejahteraan
isi rumah B40. Untuk menambah informasi berkaitan isi rumah B40,
perbincangan dalam buku ini didahului dengan ciri-ciri kumpulan B40
bandar dan konsep pembangunan inklusif. Secara khusus, buku ini
mempersembahkan hasil perbincangan beberapa penyelidikan yang
memfokuskan kepada isu daya tahan, kos sara hidup, pemilikan dan akses
kepada aset-aset penghidupan. Buku ini juga memberi pendedahan terhadap
keberkesanan program-program bantuan yang diberikan untuk kebajikan
isi rumah B40. Program bantuan yang diketengahkan merangkumi
program mikro kredit, pusat internet komuniti, sistem pengangkutan serta
program kesihatan. Hasil kajian yang terkandung dalam buku ini boleh
memberi sumbangan yang bermakna kepada pihak berkepentingan untuk
merangka dan merancang strategi bagi membangunkan program yang
lebih berinovatif dan berkesan dalam meningkatkan lagi kesejahteraan isi
rumah B40.

Setinggi-tinggi penghargaan dan terima kasih yang tidak terhingga
kami ucapkan kepada semua yang terlibat dalam menjayakan penulisan
buku ini. Ucapan penghargaan dan terima kasih kami tujukan khusus
kepada Kementerian Pendidikan Tinggi Malaysia yang telah membiayai
projek penyelidikan melalui Skim Geran Penyelidikan Jangka Panjang
(LRGS) - Malaysia Research University Network (MRUN), kod Projek:

LRGS/1/2016/UKM/02/1/5 (LRGS MRUN/F1/01/2019)  sehingga
terhasilnya penulisan buku ini.

Selain itu, kami juga ingin mengucapkan penghargaan dan terima kasih
kepada Universiti Kebangsan Malaysia kerana telah membantu membiayai
beberapa projek penyelidikan sehingga terhasilnya beberapa bab dalam
buku ini. Bab 3 (Tajuk: Pembangunan Inklusif: Konsep dan Evolusi,
Penulis: Rospidah Ghazali, Nur Zuriati Amani Abd. Rani & Mohd Khairi
Ismail) dan Bab 6 (Tajuk: Analisis Pemilikan dan Akses terhadap Aset-Aset
Penghidupan dalam Kalangan Isi Rumah B40, Penulis: Rospidah Ghazali
& Nor Zuriati Amani Ab Rani) telah terhasil melalui penyelidikan yang
dibiayai oleh Dana Penyelidikan Top Down, UKM (TD-2015-005). Bab 7
(Tajuk: Program Bantuan Kerajaan dan Kebajikan Isi Rumah B40 Bandar:
Kajian Kes Pangsapuri di Puchong, Selangor, Penulis: Mohd Azlan Shah
Zaidi, Aainaa Amirah Haron, Md Shafiin Shukor & Syed Faisal Syed
Hussein) pula terhasil daripada projek penyelidikan yang dibiayai oleh
dana Geran Kajian Tindakan (GKT) UKM (EP-2023-027) dan juga Geran
Dana Cabaran Perdana UKM (DCP-2017-016/3).

Akhir sekali, penghargaan dan terima kasih turut kami ucapkan
kepada Kementerian Pendidikan Tinggi kerana telah membiayai projek
penyelidikan melalui Skim Geran Penyelidikan Fundamental (FRGS),
(FRGS/1/2019/SS08/UKM/02/5) yang telah menghasilkan penulisan Bab
10 (Tajuk: Cabaran pekerja Gig dan Kelestarian Program Kesihatan
Golongan B40 Bandar, Penulis: Nursilah Ahmad & Zurina Kefeli).
Penghargaan dan terima kasih juga diberi kepada Pusat Pengurusan
Penyelidikan dan Instrumentasi (CRIM) dan pihak penerbit UKM yang
telah memudahkan proses pembiayaan penyelidikan dan juga proses
penyuntingan dan penerbitan buku ini.

